
Gherdëina tu ies la regina

Liber:  Cianties per gherdëina

Gherdëina, tu ies la regina
che stiza sulënta tl etern sandì,
che nuetes destlera y fej nascer l di.

Gherdëina, tu ies la belëza,
perfin l surëdl se nchina y splënd
sun l rëni che pizes y crëps ncënd.

Gherdëina, tu ies la richëza
y n‘ana che pënsa se pierd bel mpont
sun tan de marueies bën reres al mond.

Gherdëina, tu ies nosta vita,
tu chërdes ti fions da caprò y da dlonch,
ti stëila che luna, ie for nosc Saslonch.




